
Kalaallit Nunaanni sulisilluni ajoqusersinnaanermut isumannaarineq pillugu inatsisip nr. 1528, 

21. december 2010-meersup allanngortinneqarnissaanik siunnersuummut missingiut tusarni-

aassutigisassanngorlugu 19. august 2013-mi nassiussorneqarpoq, 1. oktober 2013-mi kingusin- 

nerpaamik akisassanngorlugu. 

 

Kikkut tusarniarneqarsimanersut allattorsimaffimmi takuneqarsinnaapput. 

 

Kattuffiit il.il. ukua akissuteqarput: 

 

Arbejdsmarkedets Erhvervssygdomssikring 

Kalaallit Nunaanni Politimesteri 

Ilinniartitsisut Meeqqat Atuarfianneersut Kattuffiat (IMAK) 

Kalaallit Nunaanni Sulisitsisut Peqatigiiffiat 

Ankestyrelsen 

Inuussutissarsiornermut, Aatitassanut  Suliffeqarnermullu Naalakkersuisoqarfik 

Kalaallit Nunaanni Kommuneqarfiit Kattuffiat 

Ilinniagartuut Katuffiat. 

 

Siunnersuutip Kalaallit Nunaanni eqqartuussisarnermik inatsimmut naapertuuttunngorlugu 

akileeqqusissutit allaffeqarfitsigoortumik aalajangersarneqartalernissaat pillugu siunnersuummi § 

1, nr. 9 aamma 10-mut tunngatillugu Inatsiseqarnermut ministereqarfik immikkut tusarniarneqar-

poq. Inatsiseqarnermut ministereqarfiup kajumissaarutigaa missingiummi § 1, nr. 9 aamma nr. 

10 siunnersuummut ilanngunneqassanngitsut. Tamatumunnga tunngavilersuutaavoq aaqqissuus- 

sineq taama-ittoq, inatsisinik immikkut ittunik unioqqutitsinermi akileeqqusisarnerit pillugit 

Kalaallit Nunaannussaaq atuuttoq, unioqqutissallugu pisariaqartinneqanngimmat. – Missingiut 

aaqqiivigineqarpoq. 

 

Tusarniaaneq aqqutigalugu allannguutissatut siunnersuut ataasiinnaavoq, tassa maanna naamma-

gittaalliornissamut piffissaliussap sap. akunnerini arfinilinni sivisussusillip sap. akunnerinut sisa-

manut, soorlu Danmarkimi taama-ittoq, sivikillineqarnissaa pillugu siunnersuummi § 1, nr. pillu-

gu allannguutissatut siunnersuut ataaseq tusarniaanerup kinguneraa. Naammagittaalliornissamut 

piffissaliussaq aallarnertarpoq, soorlu Danmarkimi taama-ittoq, Arbejdsskadestyrelsip aalajangii-

nera tiguneqaraangat. Taama siunnersuuteqarnermut tunngavilersuutaavoq Kalaallit Nunaanni 

pissutsit ullumikkutut itsillugit Danmarkimi atuuttuminngarnit naammagittaalliornissamut piffis-

saliisarneq sivisunerusoq pisariaqartinneqannginnera. 

 

Ilinniartitsisut kattuffiat IMAK allannguutissamik siunnersuuteqartuuvoq, tassanilu pineqarluni 

naammagittaalliornissamut piffissaliussaq maanna atuuttup allanngortinneqannginnissaa. Siun- 

nersuummi tunngavilersuutaavoq Kalaallit Nunaanni illoqarfinni annerniunngitsoq sumiffiit 

ilaani sap. akunneranut ataasiaannarluni allakkanik aallertoqartarnera, aammalu aalajangiisima- 

neq pillugu naammagittaalliortup allagaa silarlutillugu sap. akunneri arlallit qaangiukkaangata 

aatsaat aaneqarsinnaasarnera ingerlateqqittassanngorlugu. 

 

Tassunga tunngasumik tusarniarneqartut allat akerliingillat. 

 

Arbejdsskadestyrelsip oqaatigiumasai 

Naammagittaaliorsinnaatitaaneq Danmarkimisut sivisutigisumik piffissalerneqarnissaanik siun-

nersuuteqarneq tunngaveqarpoq suliamik suliarinninnermi Kalaallit Nunaanni malittarisassat 

Danmarkimi malittarisassanut, Kalaallit Nunaanni sulisilluni ajoqusersinnaanermut isumannaa-

rineq pillugu inatsisikkut atuutilersinneqartunut, naleqqussarniarneqarnissaat. 

 

Arbejdsskadestyrelsi isumaqanngilaq IMAK-p akissutaa pineqartumut tunngatillugu missingi-

utip allanngortinnissaanut pissutissaqartoq. Arbejdsskadestyrelsip pingaartippaa Kalaallit Nu-

naanni nalinginnaasumik naammagittaalliornissamut piffissaliussaq sap. akunneranik sisamanik 

sivisussuseqassasoq, aammalu pingaartillugu taarusullugu illuatungeriit Danmarkimisulli atta-

veqaatit elektronikkiusut iluaqutigalugit Center for Arbejdsskadeqarfimmut attaveqarsinnaam-

mata,  taamaalillutillu aalajangiinerit pillugit naammagittaalliorsinnaallutik. Aamma oqarasuaat 

atorlugu naammagittaalliorsinnaapput imaluunniit e-mail-erlutik nassitsisinnaallutik. Taavalu  

naammagittaalliornissamut piffissaliussaq aatsaat aallartittarpoq suliamut aalajangiineq tigune-

qareeraangat, kiisalu inatsimmi § 49 naapertorlugu naammagittaalliornissamut piffissalissaq sip-

porneqaraangat tamanna Ankestyrelsip isiginngitsuusaarsinnaavaa, tamatumunnga immikkut 

pissutissaqartoqartillugu.  

 

Inatsimmut allannguutissatut siunnersuut missingiummik allanngortitsinissamik pisariaqalersi-

tsinngilaq. 


